etyo fet, timoun a krech la ja ka ralé koté a

yo sé pli maléré la kon sé pli grangrek la.

Sé dabopouyonn bewjé ki tann gras a vwa
a zanj, lapel pou ay Bétléyem.« Annou vwe sa Ki
rivé ». Apré yo, sé ké maj ki ké tann pa zétwal a
syel la, apel-la pou pran chimen : « Annou ay
gloriyé wa a juif ».

An tan a Nwel lasa, sé bewjé la é sé majlajala
adan sé krech la ki ka anbéli légliz an nou é kaz
an nou mé, yo pa tousel. Komdifet, syek apré
syek, dot pésonaj (santon : ti sen) vin jwenn yo
adan on bel bel migannaj : timoun, granmoun,
jennmoun, vyémoun, sélibate, moun mayé, byen
potan kon malad..... Yotout diféran mé yotout
trapé menm apel la « Annou gloriyé Bondyé
davwa gason a’'y vini ! »

Talé, sé nonm lasa, sé fanm lasa, sé timoun
lasa ké rantré akaz a yo ave lanvi tout vi a yo
pwoklamé Grande a Bondyé. Dépisa, yo ké noz
chéché é rekonneét kijan vi a yo, menm andidan
koté pi odine a'y, pé vin répons a apél lasa. An
siyaj a yo, ave pal é fos a Lesprisen, annou lésé

CREOLE

Sé Nwel, Bondyeé
ka kriye nou !

pawol a Kris chanjé nou, moulé nou, pawol a
Kris ki ka mandé nou résevwa’y é ay bay nouvel :
Bondyé vin moun !

Pou chak fanmi, chak pawas, tann apel lasa,
annou maché deye sé bewjé la é sé maj la,
alantou kréch la. Annou résévwa, ansanm
ansanm, lanmou san fen a Bondyé ke nou ka
vwe adan frajilité a on timoun. Annou mandé’y,
ave kwayandiz é lespérans, pou chakmoun
trapé gras é jwa a tann apel a Bondyé, pou fe
konnet lanmou a’y ki ja ka fé nou viv.

Alos, zochak, fanmi an nou,
kominoté krétyen an nou,
an ka swété zot on bon bon Nwel.

1 Paskal Delannoy
Lévek Sendéni-an-Frans
Nwel 2019

